
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1523-Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Համաձայն «Հիմնադրամների մասին» Հայաստանի Հանրապետության օրենքի 15-րդ հոդվածի 4-րդ մասի, Հայաստանի Հանրապետության կառավարությունը որոշում է՝

1. Հայաստանի Հանրապետության  կառավարության  2014 թվականի դեկտեմբերի 18-ի «Արդյունաբերության զարգացման և Հայաստանի ազգային մրցունակության հիմնադրամները միաձուլման ձևով վերակազմակերպելու և Հայաստանի զարգացման հիմնադրամ ստեղծելու, «Զարգացման հայկական գործակալություն» փակ բաժնետիրական ընկերությունը լուծարելու մասին»  N 1523-Ն  որոշման (այսուհետ` որոշում) հավելվածում կատարել հետևյալ փոփոխությունները՝

1. 27-րդ կետում «13» թիվը փոխարինել «14» թվով.
2. 30-րդ կետը շարադրել հետևյալ խմբագրությամբ.
«30. Ի պաշտոնե խորհրդի անդամ և նախագահ է Հայաստանի Հանրապետության էկոնոմիկայի նախարարը, ինչպես նաև ի պաշտոնե խորհրդի անդամ է Հայաստանի Հանրապետության կառավարության աշխատակազմի ֆինանսատնտեսագիտական վարչության պետը: Խորհրդի մյուս անդամները նշանակվում են խորհրդի նախագահի կողմից՝ մեկ  ներկայացուցիչ Հայաստանի Հանրապետության Նախագահի աշխատակազմի ղեկավարի առաջադրմամբ և մեկական ներկայացուցիչներ Հայաստանի Հանրապետության արտաքին գործերի, Հայաստանի Հանրապետության գյուղատնտեսության, Հայաստանի Հանրապետության տարածքային կառավարման և զարգացման ու Հայաստանի Հանրապետության ֆինանսների նախարարություններից՝ համապատասխան նախարարի առաջադրմամբ, և յոթ ներկայացուցիչ գիտական, հասարակական և մասնավոր հատվածից։»։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1523-Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Ընթացիկ  իրավիճակը  և  իրավական ակտի ընդունման անհրաժեշտությունը

	
	Հայաստանի զարգացման հիմնադրամը ներկայումս իրականացնում է մի շարք պետական ծրագրեր և վերջինիս առաքելությունը Հայաստանի Հանրապետության տնտեսական աճի խթանումն է: 

Հիմնադրամի կառավարման բարձրագույն և հսկողություն իրականացնող մարմինը հիմնադրամի հոգաբարձուների խորհուրդն է, որը բաղկացած է 13 անդամից։ Հիմնադրամի հոգաբարձուների խորհրդի նախագահն ի պաշտոնե հանդիսանում է Հայաստանի Հանրապետության վարչապետը։ 

Հիմնադրամի կողմից իրականացվող ծրագրերի մեծածավալ լինելու հետ պայմանավորված հիմնադրամի գործունեության ընթացքում առաջանում են հարցեր, որոնք ենթակա են քննարկման հիմնադրամի հոգաբարձուների խորհրդի կողմից և պահանջում են արագ լուծումներ, սակայն Հայաստանի Հանրապետության վարչապետի աշխատանքի խիստ ծանրաբեռնվածության պատճառով հնարավոր չէ հաճախակի գումարել հիմնադրամի հոգաբարձուների խորհրդի նիստեր։

	2.
	Կարգավորման  նպատակը

	
	Հայաստանի զարգացման հիմնադրամի հոգաբարձուների խորհրդում հիմնադրամի առջև ծառացած հարցերի հաճախակի քննարկումների և խնդիրների հրատապ լուծման ապահովում։

	3.
	Նախագծի մշակման գործընթացում ներգրավված ինստիտուտները և  անձինք

	
	Հայաստանի Հանրապետության էկոնոմիկայի նախարարություն և Հայաստանի զարգացման հիմնադրամ։

	4.
	Ակնկալվող արդյունքը

	
	Հայաստանի զարգացման հիմնադրամի գործունեության մեջ հիմնադրամի կառավարման կոլեգիալ մարմնի ներգրավվածության բարձրացում։


ՏԵՂԵԿԱՆՔ

Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1523- Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ  ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ  ՄԱՍԻՆ

Որոշման ընդունման կապակցությամբ այլ իրավական ակտերում փոփոխություն կատարելու կամ նոր իրավական ակտեր ընդունելու անհրաժեշտություն չկա:

